رب دی آواز سنن دے راہ وچ آون والیاں اوکڑاں نالے روکناں اُتے قابو پاونا
ساڈے وچوں بتھیرے لوکاں لئ ویہویں صدی دےشدت پسند سماج وچ سب نالوں وڈی کرامت رب دی آواز نوں صاف نالے سدھے،نالے دن بدن بنیاد تے سننا اے۔ بتھیرے مسیحی اے بحث کردے نیں کہ ایہہ وی ہو سکدا اے۔خیر، اوجناں رب دے نال میل ملاپ دا مزہ چکھیا اے،او آکھدے نیں  تے ایہدے نال صرف ایہو ای نئیں ممکن، ایہہ انسانی دل تے رب دے من دی ڈونگھی خواہش نوں تسکین  دیندی اے۔ اسیں ایس سبب واسطے پیدا کیتے گئے ساں، تاں جو اسیں خدا دے نال میل نالے ملاپ رکھیے۔ ایس واسطےاُوہدے پُت ساڈے خداوند یسوع دی روشنی لئ ساڈیاں باہاں کھل جاندیاں نیں، تے مُکھ خوشی نال کِھل جاندے نیں جدوں اسیں اوہدے ملاپ نوں  قبول کرنیں ہاں در حقیقت سویر دا تارا ساڈے دلاں وچ چمک اٹھیا اے تے نبیاں دیاں آکھیاں گلاں ساڈے اُتے  ظاہر ہوئیاں نیں۔(۲ پطرس۱: 19 )۔
خیر، کسے ویلے  اسیں  اجے وی تیز ہواواں  نالے ہنیریاں دا مقابلہ کرنیں ہاں جیہڑیاں باپ نال ملن چہ اوکڑاں پیدا کردیاں نیں۔ایس مضمون وچ اسیں کجھ ہنیریاں دے اُتے  گل کرنا چاہندے ہاں نالے اوناں طریقیاں تے  بحث کراں گے جناں دے پاروں اسیں  پاک روح دی طاقت نالے اوہدے دسے حکمت دے رستیاں نال قابو کر سکدے ہاں۔

سب توں پہلاں، بائبل دے وچ اِک بنیادی طریقہ دسیا گیا اے اوہناں واسطے جیہڑے رب دے کول رہندے نیں۔ ایہہ خیمہ دے تجربہ وچوں گل ملی اے۔ جیہڑا کوئ وی اپنی روح وچ رب پاک دا تجربہ کرنا چاہندا اے اوہدے لئ بہت ضروری اے تے او خیمے دا تجربہ حاصل کرے جیہڑا کہ مکتی دے بوہے توں شروع ہوندا اے اسیں بوہے چہ شکر گزاری کردیاں داخل ہوندے آں  تےنالے نیکی دے اوہ کپڑے پاندے ہاں جیہڑے یسوع نے سانوں دتے نیں۔(زبور۱۰۰: ۴ ، اشعیا۱۶ :۱۰)۔

پھر اسیں اپنی نظر منڈھے ہوئے قربان گاہ ول کرنیں ہاں جتھے اسیں اپنیاں سوختنیاں قربانیاں چڑھاندے ہاں۔ جیہڑیاں پاک نیں، نالےرب دے حضور قبول ہوندیاں نیں(رومیوں۱۲:۱ ) اسیں ایہہ صرف مکتی دے نقطے تے ای نئیں

کردے، دن بدن دے تجربے نال وی اسیں سویرے اٹھدیاں کرنیں ہاں۔
پھر اگے اسیں حوض دے سامنے آندے ہاں،جتھے اسیں کلام دے پانی داغسل کرنیں ہاں(افسیوں۵: 26 )۔ جدوں اسیں ارادے نال کلام تے دھیان کرنیں ہاں تے اسیں اینوں اجازت دیندے ہاں تے ایہہ سانوں دھوکے ساڈے کماں نوں پوتر کر دیوے۔ ایس واسطے بائبل دا باقاعدہ دھیان گیان دن بدن رب تک پہنچ دا حصہ بن جاندا اے۔

پھر اسیں پاک تھاں داخل ہوندے ہاں، اپنیاں روحاں دی بادشاہی وچ ، جتھے خدا ساڈے خیالاں، ساڈیاں مرضیاں تے جذبیاں نوں ویکھدا اے۔ پہلاں اسیں حضوری دی روٹیاں والے میز اگے آندے ہاں ایہہ اوتھاں اے جتھے کاہن میز تے کھاندا اے۔ ایہہ اس ملاپ دی نمائندگی کردا اے جیہڑا اسیں رب دے خاندان نال کرنیں ہاں جدوں، اسیں رب دے کھانے وچ حصہ لیندے ہاں، جداں دانیاں نوں پیہہ کے روٹی بنائ جاندی اے ایس طرح ساڈیاں مرضیاں دوجے دھرمیاں نال ملاپ کر کے پیہہ جاندیاں نیں۔
جدوں اسیں ایس عمل نوں ہوون دیندے ہاں، ایس گل دی اجازت دیندے ہاں، ساڈیاں مرضیاں دھرمیاں دے نال ملاپ کرکے پیہہ ہو جاندیاں نیں، نالے اسیں خدا دے دل دیاں ڈونگھاں وچ ہور جان لئ تیار ہوجاندے ہاں۔

اگے چل کے، اسیں سونے دے شمعدان کول روکدے ہاں جیہڑا کُٹے ہوے سونے نال بنیا اے قدرتی قسم دی کھیتی والی زمین دی نمائندگی کردا اے۔ نالے تیل نال روشن ہوندا اے، پاک روح دے روشن ہوون دی نمائندگی کردا اے۔ جد اسیں کلام دا مشاہدہ پاک روح دی روشنی وچ کرنیں ہاں، اسیں ویکھدے ہاں جد اسیں مکاشفے دے علم نوں اپنی روحاں اندر اُترن دی اجازت دیندے ہاں، ساڈیاں زندگیاں بدل جاندیاں نیں نالے سانوں رب نیڑے ہور لے جاندیاں نیں( ۲کرنتھیوں۳: ۱۸ )۔
جدوں اسیں بخور دے قربان گاہ ول آندے ہاں، جتھے اسیں لگاتار وڈیائی نالے بندگی،رب عیالی دے اگیاں کرنیں ہاں جیہڑا سورگ نالے دھرتی دا بناون والا اے۔ 

جیویں خوشبودار خوشبو قربان گاہ ولوں تاں نوں جاندی اے، ایویں ای ساڈی وڈیائی نالے بندگی تاں نوں رب دے نتھنیاں وچ اپڑدی اے( زبور  ۱۴۱: ۲ )۔ اسیں عبادت گزار ہونا جان لیا اے۔ مکاشفے دی جانکاری نال اسیں ویکھیا اے کہ رب قادر، بندے دے کماں وچ حکم چلاندا اے، نالے اسیں ہر تھاں نالے ہر پاسے اُوہدی بندگی کرنا سیکھ لیا اے( دانی ایل ۴: ۱۷)۔ اسیں سچیائی نالے روح نال بندگی کرنا سیکھ لیا اے(یوحنا۴: ۲۴ )۔
سدھا میل ملاپ
ہُن اسیں قادر مطلق رب دے آمنے سامنے اوہدے جلال تے نظراں کرکے اوہدی ظاہری حضوری وچ اوہدے نال گل کرن واسطے سدھے اوپر جان لئی تیار ہاں۔ واہ کڈی وڈی وسوں اے! واہ کڈا وڈا جلال اے کہ اسیں زمین نالے اسمان دے خداوند دے اگے سدھے میل ملاپ واسطے کھڑے ہاں! ساڈے مکتی داتا یسوع مسیح دے خون دے کفارے نال، پردا پھٹ گیا اے نالے رستہ کھل گیا اے( عبرانیوں۱۰: ۱۹، ۲۰)۔

ایس طریقے نال خدا نے اک رستہ تیار کیتا اے کہ اسیں اوہدے سامنے، نالے اوہدے پاک روح نال میل کرن لئ اوہدے اگے حاضر ہوہئیے۔ پرانے عہد نامے وچ اک واضح رستہ تیار کیتا گیا اے،تے نالے پردے نوں پھاڑ کہ نوے عہد نامے وچ ساریاں نوں شامل کیتا گیا اے۔ہُن، جد تیز طوفانی ہواواں بادشاہاں دے بادشاہ اگے ساڈی پہنچ وچ کوئی روک بندیاں نیں تے اسیں پچھاں جاکے دوبارہ اوس رستے تے چل سک نیں ہاں، جیہڑا رب نے ساڈے لئ تیار کیتا اے۔اسیں پوچھ سکدے ہاں:
(۱) کیہہ میں شکرگزاری نال گاون دیاں اوس نیکی دے کپڑیاں نوں پاوندا ہاں جیہڑے رب نے مینوں پاون دی اجازت دتی اے؟ کیہہ میں اپنے آپ نوں ایہہ پاوندے ہوئیاں ویکھدا ہاں؟ کیہہ میں اپنے آپ نوں بادشاہ اگے صاف نالے بے داغ ویکھدا ہاں؟
(۲) کیہہ میں ایس دن دے سارے معاملیاں وچ اپنی مرضی نوں پچھاں رکھ کے باپ دی مرضی نوں سارے کماں وچ اگے رکھدا ہاں؟
( ۳ ) کیہہ میں اپنی حیاتی وچ خدا دے کلام نوں اپنا کے دن بدن اپنے آپ نوں غسل دیندا ہاں؟

( ۴ ) کیہہ میرا دل اوہناں لوکاں واسطے جیہڑے مسیح دی برادری چہ موجود نیں، جناں نال میں رہندا ہاں پیا ر نال بھریا ہاں؟ کیہہ میں اپنےدل نوں کسے مسیح بھرا واسطے بند کر دِتا اے؟ کیہہ میں اپنی مرضی نوں اپنے بھرا دی مرضی توں ودھ جانیا اے؟
(۵ ) کیہہ میں دعا کردیاں کلام تے غور کردا ہاں نالے پاک روح دے سامنے ایہدی اُوڈیک کرکے اپنی حیاتی نوں مکاشفے دے علم نال روشن کر دا ہاں؟

( ۶ ) کیہہ میں لگاتار بندگی کرن والا ہاں؟

( ۷ ) کیہہ میں اپنیاں نظراں رب بر حق ول کردا ہاں، نالے اوہدے قدرتی خیالاں، رویا نالے رحمدلی نوں حاصل کردا ہاں؟

عام طور تے میں ویکھدا ہاں جے میں خیمے دے تجربے وچوں گزراں جے ایہدے وچ کوئی روک آوے، جدوں میں بنتی کرداہاں تے سب کُجھ مٹ جاندا اے۔ جے کر نئیں، تے پھر رب نے مینوں عبرانیوں ۱۰: ۲۲  وچ وڈا بہترین طریقہ دِتا اے۔
ایس آیت وچ سانوں ہور چنگے ول نال مالک دی آواز سنن لئ چار کُنجیاں مِل دِیاں نیں، تاں جو اسیں ایناں روکا نوں پرے کر سکیے۔ پہلی کُنجی اےوے سانوں ایہہ پکا ایمان رکھنا اے تے قدرتی خیالاں دا وگن والا ایہہ دھارا رب ولوں اے جدوں اسیں اوہدےاگے دعا کرنیں ہاں ( یوحنا ۷: ۳۸ ، ۳۹ )۔ جے کر ساڈے ایمان دی پک نا ہووے تے اسیں شک کرنیں ہاں کہ" اوہ عمانوئیل اے" رب ساڈے نال اے، تے پھر اسیں پاک روح دے ایس بہا نوں کٹ دیندے ہاں۔
ایس لئ سانوں ایہہ یقین کرنا اے، رب اوہناں نوں ضرور دیندا اے جیہڑے اوہدے کولوں منگدے نیں نالے اوس نوں حاصل کردے نیں جیہڑا ساڈے نال بہندا اے نالے ایس گل دا اعتبار کرنیں ہاں کہ ایہہ  رب قادر دی روح اے ( عبرانیوں ۱۱: ۶ )۔ جے کر ایس طرح نئیں، تے پھر مسیحت جھوٹی اے۔ میں مشورہ دیندا ہاں کہ ایہہ سچیائی اے۔
نمبر تین، سانوں اپنے دِلاں نوں بُرے ضمیر کولوں غُسل دینا اے۔ جے ایدے وچ گناہ اے تے سانوں اپنے آپ نوں مسیح دے پاک کرن والے لہو دے بہا اگے لے کے آوناں اے نالے ایویں دور رہنا اے جیویں مشرق توں مغرب دور اے( زبور ۱۰۳: ۱۲ )۔ پھر سانوں ایہہ ضرور بُھل جاناں اے، جدوں ساڈی ساری سوچ اپنے خالق ول مڑدی اے۔ ساری بدکاری نالے بے چینی نوں مٹاون لئ سانوں اپنے آپ نوں مسیح دے پاک کرن والے لہو اگے لے کہ آنا اے۔ پھر ساڈا دل رب دے نال اسمان نوں جاون لئ آزاد ہووے گا۔
اخیر تے سانوں اپنے آپ نوں کلام دے پانی نال یاں پھر رب دی آواز نال غُسل دینا ضروری اے ( افسیوں ۵: ۲۶ ) اوہ چیزاں جیہڑیاں رب نے سانوں کرن لئ آکھیاں نیں، ضرور اوہناں دی فرمانبرداری کرنی اے۔ یاں ایویں ہووےگا ساڈا رب نوں جاون والا رستہ برباد ہو جاوے گا۔

جد میں دعا چہ رب دے حضور آناں ہاں، تے اوس ویلے اپنے آپ نوں چُپ کر دیندا ہاں نالے میں اپنے دل دِیاں اکھیاں اوہدی حضوری ویکھن لئ استعمال کرناں ہاں۔ میں اندر دی ندی نال جُڑھ جاناں ہاں( قدرتی بہا نال) نالے پھر میں اوس اُبھردے ہؤے بہا نوں لکھنا شروع کر دیندا ہاں، جیہڑا میرے اندر اُٹھ رہیا ہوندا اے۔ ایس گُر نوں اسیں حبقوق ۲: ۱ ، ۲  وچ ویکھ سکدے ہاں۔ جے میں رب دی آواز سنن، نالے اوہدی رویا نوں ویکھن والی قابلیت دے راہ وچ کوئی روک ویکھدا ہاں تے پھر میں اُتاں دسے گئے سوالاں تے جیہڑے خیمے دے تجربے وچ رہن دے بارے نیں، اوہناں اُتے  میں دوبارہ غور کرناں ہاں۔ کئی وار جد میں ایس فہرست نوں ویکھدا ہاں، میں روک نوں سیان کے اینوں مٹا دیندا ہاں۔ جے روک اجاں وی باقی رہ جاوے تے پھر میں عبرانیوں ۱۰: ۲۲ وچ دسے گئے چار سوال اپنے آپ نوں پچھدا ہاں۔ کیہہ میرا من مخلص، دیانتدار نالے پکا اے؟ کیہہ میں ڈر خوف توں آازاد ہاں؟ کیہہ میرے کول پورے ایمان دی ضمانت ہیوے نال نال مینوں اےوی پچھنا اے کہ آیا میں اوہناں لفظاں داوفادار ہاں جیہڑے رب نے پچھاں کلام کردیاں آکھے سن( جیہڑی اوہدی روح نال جُڑی اے، ۱ کرنتھیوں۶: ۱۷ )؟
ایناں دوناں طریقیاں، خیمے دا تجربہ، نالے عبرانیوں ۱۰: ۲۲ چہ دسےگئے وڈے بہترین طریقے(  نوں جدوں اسیں حبقوق ۲: ۱ ، ۲ نال ملاندے ہاں )، ساڈے وچوں بتھیرے لوکاں لئ ہر ویلے تیار ہوئی پہنچ نوں پیش کر دے نیں، تاں جو رب دی آواز نوں اپنیاں روحاں اندر سن سکیے، نالے اوہناں قدرتی خیالاں دے بہا، رویا نالے رحمدلی جیہڑی ساڈے اندر اُٹھ دی اے، جدوں اسیں رب دے مُکھ نوں ویکھن لئ تلاش کرنیں ہاں، لکھ لیندے ہاں۔ پھر اسیں ویکھدے ہاں، رب دی آواز سنن چہ آون والیاں روکاں نالے اوکڑاں، جدوں اسیں بائبل دے ایناں طریقیاں تے عمل کرنیں ہاں، سب مٹ جاندیاں نیں۔
جد اک واری اسیں رب نال گل کرن دی سمجھ لکھنا شروع کر دیندے ہاں ہو سکدا اے کہ سانوں اپنے روز نامے وچ اےوی غلطیاں یاں " فرضی غلطیاں" ملن۔ایہہ بہت ساریاں گلاں دے پاروں ہو سکدا اے۔ میں بہت تھوڑی، نالے صرف کُجھ حالتاں بیان کراں گا۔
اک مسلٔہ ایہہ وے جدوں اسیں دعا کرنیں ہاں اسیں کئ وار اپنی اکھیاں اوہناں چیزاں اُتے رکھدے ہاں جناں لئ اسیں دعا کرنیں ہاں، نا کہ یسوع تے رکھداے ہاں، جیہڑا ساڈے عقیدے دا لکھاری نالے پورا کرن والا اے۔ ایس لئ جواب اوسے چیز ولوں آوندا اے، نہ کے ساڈے خداوند ولوں۔ ایس مسلٔے دا حل اے وے سانوں وڈی احتیاط نال اپنی اکھیاں یسوع ول کرنیاں ایں( عبرانیوں ۱۲: ۲ ) ، نہ کہ دوجی شے ول، بندے یاں کسے معاملے اُتے۔ جے کرے اسیں کسے مسلٔے یاں بندے نوں دعا وچ رب اگیاں رکھدے ہاں، پھر سانوں اوہدے اگے آپیں پیش کرنا چاہیدا اے نالے ویکھو، ایدے بارے رب کیہہ کردا ، نالے کیہہ  آکھدا اے، پھر قدرتی بہا ہور بہتا خالص ہووے گا۔
پرکھ
دوجا مسلٔہ ایہہ وے خداوند دے کُجھ حکم صرف پرکھن لئ نیں، نالے اوہناں دا مقصد پوری طرح اوہناں اُتے عمل کرنا نئیں ہوندا۔ ایدے بدلے، وچکارے رب سانوں پھر ہدایت کردا اے، ایہدی اک مثال اسیں پیدا ئش ۲۲ باب وچ ویکھ سکدے ہاں۔ رب نے ابراہیم نوں اپنے پُت دی قربانی دیون لئ آکھیا۔خیر، جدوں ابراہیم نے حکم تے عمل کرنا شروع کیتا، رب نے ایس حکم نوں بدل دِتا ایہہ آکھدے ہوئیاں کہ اپنے پُت دی قربانی نہ کر۔ ہُن،  کیہہ ابراہیم دا پہلا کلمہ خداوند ولوں غلط سی؟ نئیں، رب صرف ابراہیم دی پرکھ کرن دیا سی، تاں جو رب دے مقصد دی اپنی حیاتی لئ تکمیل کر سکے۔ اک وار پرکھ جدوں ہوگئ، رب نے نواں حکم دے کے اینوں وچکارے روکدِتا۔
ایس گل دی پک نوں میں اپنے روز نامے وچ کئ وار  ہُندیاں ویکھیا اے۔ بہت سارے حکم نِیرے پرکھ واسطے ہوندے نیں، دوناں، میرے لئ نالے دوجیاں واسطے وی۔
تیجا نالے اخیری مسلٔہ جِدے تے اسیں بحث کراں گے، مسلٔہ غلط ترجمے دا اے۔ تہاڈے روز نامے دے لفظاں دا ترجمہ کرنا وڈا آسان اے کہ تُسی کہہ سکو ایناں دا کیہہ مطلب اے، سگوں سادہ طور ویکھ کے سمجھیا جاوے کہ او کس واسطے نیں، کئ وار، جد میں اپنے روز نامے وچ پچھاں موڑ کے ویکھیا اے، ایہہ سوچدے ہو ئیاں کہ میرا روز نامہ لکھنا غلط سی، میں اے ویکھ کے بہت حیران ساں ، روز نامہ لکھن دے اصلی لفظ پورے ہو چکے سن۔ ایناں لفظاں لئ ایہہ میرے اندر دا ترجمہ سی جیہڑا غلط نئیں سی۔ چلو بہت غور نالے احتیاط نال اوہنوں سُنیے جو خداوند آکھ رہیا اے۔
اُتاں دسے گئے دوناں موضوعاں اُتے پوری تفصیل نال Mark and Patti Virkler  لکھاریاں دیاں لکھیاں کتاباں Dialogue with God and Communion with God منسٹریز  Communion with God   تے مہیا کیتیاں گئیاں نیں۔
